
"Maluoy ka, Dios ko! Maluoy ka sa akon!" 
 "Gahinulsol na ko! Indi na ko pagsunoga!" 
  "Siling nyo, wala Impyerno! Gin-into nyo 
lang ko!" 
 "Patawara lang ko, Ginoo! Indi na ko 
magliwat!" 
 "Palayo kamo, mga demonyo! Palayo 
kamo!"

Nagpakitlooy sya kay grabe kaayo ang 
iya pag-antos. Pero ulihi na ang tanan 
para sa iya. Sa Impyerno, WALA GID 
SANG BISAN DIUTAY NGA
KALOOY para sa mga naga-antos. Tapos 
na ang oras sang kalooy para sa ila. 
Nag-antos sya indi lang sa kainit sang 
kalayo kundi pati pa gid sa kauhaw. 
WALA GID SANG BISAN DIUTAY NGA 
TUBIG sa Impyerno para sa iya mainit 
nga dila kag mala nga tutunlan. 

Wala untat ang iya pag-antos 
didto. WALA GID SANG BISAN 
DIUTAY NGA PAHUWAY para 
sa iya. 
Kay indi sya makagwa sa 
Impyerno, WALA GID SANG 
BISAN DIUTAY NGA PAGLAUM 
para sa iya.
Nagpakitlooy na lang sya nga 
paandaman ang lima nya ka mga 
utod nga lalaki. Nabal-an nya nga 
kon mapatay sila, magaantos sila 
tanan upod sa iya sa Impyerno. 
Luyag nya nga maghinulsol sila 
samtang buhi pa sila. Nabal-an 
nya nga nagaantos sya sa Impyerno 
kay wala sya maghinulsol sang 
wala pa sya
mapatay. 

Ginkastigo Ako. Gintampa. Ginlatigo.  
Ginlamposan.  Ginpilas ang Akon ulo, guya 
kag likod.  Ginpapas-an Ako sang mabug-at 
nga krus.  Ginlansang ang Akon mga kamot 
kag mga tiil sa krus. 

Gutom, uhaw kag kapoy ang gin-antos Ko 
sa krus upod sa sakit sang akon mga pilas. 
Ginsakit ang Akon lawas, ginpilas pa gid 
ang Akon balatyagon.  Ginbaligya Ako ni 
Hudas nga Akon migo sa bili nga 30 ka 
panid sang pilak. Gintraidoran nya Ako 
paagi sa paghalok.  Ginbayaan Ako sang 
halos tanan Ko nga mga migo. 
Ginpanghiwala Ako katatlo ni Pedro nga 
nagsumpa nga magaunong sa Akon.  
Ginbutangan Ako sang tunokon nga korona 
kag ginpakahuy-an. Ginkadlawan kag gin-
insultohan Ako. Ginduplaan Ako sa guya.  
Ginpalansang Ako nga wala sang sala 
samtang si Barabbas nga kawatan, 
manugpatay sang tawo kag rebelde, ginbuy-
an.  Ginpasibangdan Ako nga naghimo sang 
malain kag ginpapatay paagi sa 
pagpalansang sa krus, ang pinakasakit kag 
pinaka-makahuloya nga klase sang silot. 

